
АҚШ-тың ҚАЗАҚСТАНДАҒЫ ЕЛШІСІ РИЧАРД ХОУГЛАНДТЫҢ АҚПАРАТ ҚҰРАЛДАРЫНА 

ХАБАРЛАМАСЫ  

 

 

Қазақстандағы ақпарат құралдары тамыздың 19-ында АҚШ-тың ЕҚЫҰ-дағы елшісі Ян Келли айтты 

делінген жаңсақ ақпаратты жариялады. Онда биылғы желтоқсанның 1-2-сі күндері Астанада өтетін ЕҚЫҰ-

ға мүше елдердің мемлекет басшылары саммитіне президент Барак Обаманың орнына Мемлекеттік хатшы 

Хиллари Клинтон қатысады делінген.  

 

Шын мәнісінде Ян Келли мұндай пікір айтпаған еді, себебі, бұл мәселе жөнінде әлі нақты шешім 

қабылданған жоқ.   

 

Елші Келли мырзаның Астанаға тамыздың 16-17-сінде жасаған өте жемісті өткен сапары барысында ол 

кісімен ешқандай журналист сұхбаттаспаған болатын.  

 

Жаңсақ ақпарат ең алдымен Интернетте, zona.kz сайтында жарияланды. Сайт Келли мырзамен кездесуге 

қатысқан кісіге сілтеме жасаған, ал басқосудың өзіне ақпарат құралдарының өкілдері қатыспаған болатын.  

 

АҚШ Елшілігінің баспасөз қызметіне ешқандай журналист хабарласып, басқа дереккөздерден алынған бұл 

ақпараттың шындыққа жанасатын-жанаспайтынын сұраған емес.  

 

Шындыққа жанаспайтын, бұрмаланған ақпараттың жарық көруі - өкінішті жағдай. Ақпарат құралдары 

өкілдеріне өтінішім, Америка Құрама Штаттары үкіметінің ресми ұстанымы туралы ақпарат жариялардан 

бұрын алдымен АҚШ елшілігінің баспасөз қызметіне хабарласып, мәселенің мән-жайын біліп алсаңыздар 

екен. Баспасөз қызметінің байланыс телефондары: Астанада: +7 7172 70 2216, 70 2415, Алматыда: 

+7 727 250 48 14.   

